
Topic : Soodi Qarz Me Dube Huve Shakhs Ko Zakat Ya
Interest Ki Raqam Dena
Sawal : Mera Ek Dost Soodi Loan Ke Karz Me Dub Gaya
Haii, Vo Us Ko Adaa Karne Ke Qabil Na Raha, To Kya Us Ka
Qarz Koi Aur Zakat De Kar Ada Kar Sakta Hai, Ya Zakat Ke
Zariye Mumkin Na Ho, To Soodi Qarz Ki Adaaygi Ki Koi Aur
Shakl Hai ?
Jawab : Sab Se Pehle To Ap Ke Dost Ko Soodi Qarz Lene Se
Allah Ta'ala Se Sacche Dil Se Toba Karni Chahiye, Aur
Aainda ( In Future ) Soodi Loan Na Lene Ka Pukhta Irada
Karna Chahiye.

▪️Agar Ap Ka Dost Zakat Lene Ka Haqdaar Ho, Yani Us Ke
Paas Us Ke Qarz Ko Aur Zarurat Ki Cheezo Ko Minus Karne
Ke Baad 612.360 Gram Silver Ki Value Jitna Gold, Silver,
Cash, Business Stock, Zarurat Se Zaaid Cheeze Na Ho, To
Us Ko Zakat Ka Maal Diya Ja Sakta Hai, Isi Tarah Us Ko
Interest Ke Pese Bhi Diye Ja Sakte Hai. Fakt - Allah Ta'ala
Sabse Zyada Janne Wale Hai.

